ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ

2016 թվականի մարտի –ի N    -Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2016  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015  ԹՎԱԿԱՆԻ ԴԵԿՏԵՄԲԵՐԻ  24-Ի  N 1555-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ՈՒ ԼՐԱՑՈՒՄՆԵՐ  ԿԱՏԱՐԵԼՈՒ, ՀԱՅԱՍՏԱՆԻ  ՀԱՆՐԱՅԻՆ ՀԵՌՈՒՍՏԱՌԱԴԻՈԸՆԿԵՐՈՒԹՅԱՆ ԽՈՐՀՐԴԻՆ ԳՈՒՄԱՐ  ՀԱՏԿԱՑՆԵԼՈՒ, ՊԵՏԱԿԱՆ ԲՅՈՒՋԵ ՇԱՀՈՒԹԱԲԱԺՆԻ ՎՃԱՐՈՒՄԻՑ ԱԶԱՏԵԼՈՒ ԵՎ ԿԱՆՈՆԱԴՐԱԿԱՆ ԿԱՊԻՏԱԼԻ ԱՎԵԼԱՑՄԱՆ  ՄԱՍԻՆ

 
«Հայաստանի Հանրապետության 2016 թվականի պետական բյուջեի մասին» Հայաս​տա​նի Հանրապետության օրենքի 11-րդ հոդվածի 6-րդ կետին, «Հայաստանի Հանրապե​տության բյուջետային համակարգի մասին» Հայաստա​նի Հան​րա​պետության օրենքի 19-րդ հոդվածի 3-րդ մասին համապատասխան և հիմք ընդունելով Հայաստանի Հանրապետության կառավարության 2011 թվականի մարտի 3‐ի N 202‐Ն որոշման 1‐ին կետով հաստատված կարգի դրույթները՝ Հայաստանի Հան​րա​պետության կառավարութ​յու​նը  ո ր ո շ ու մ  է.

1. «Հայաստանի Հանրապետության 2016 թվականի պետական բյուջեի մասին» Հա​յաս​տա​նի Հանրապետության օրենքում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պե​տա​կան բյուջեի կատարումն ապահովող միջոցառումների մասին» N 1555-Ն որոշման մեջ կա​տա​րել փոփոխություններ և լրացումներ՝ համաձայն NN 1, 2, 3, 4, 5 և 6 հավելվածների:

2. «Հայաստանի հանրային հեռուստաընկերություն» փակ բաժնետիրական ընկերու​թ​յան կանոնադրական գործունեությանն աջակցելու համար` ավելացված արժեքի հարկի վճար​​ման գծով առաջացած պարտավորությունների կատարման նպատակով Հայաստանի հանրային հեռուստառադիոընկերության խորհրդին Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պա​հուս​տային ֆոնդից 2016 թվականի երրորդ եռամսյակում հատ​կաց​նել 132,601.9 հազ. դրամ (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային առևտրային կազմակերպություններին» հոդվածով):

3. Սահմանել, որ «Հայաստանի հանրային հեռուստաընկերություն» փակ բաժնետիրական ընկերությունը սույն որոշման 2-րդ կետով հատկացված գումարի մասով ազատվում է 2016 թվականի գործունեության արդյունքներով Հայաստանի Հանրապետության 2017 թվականի պետական բյուջե շահութաբաժնի վճարումից:

4. Առաջարկել՝ Հայաստանի հանրային հեռուստառադիոընկերության խորհրդի նախագահին`

ա. սույն որոշ​ման 2-րդ կետով նախատեսված գումարը տրամադրել «Հայաստանի հանրային հե​ռուս​տաընկերություն» փակ բաժնետիրական ընկերությանը` նվիրաբերության պայմա​նագ​րի հիման վրա:

բ. սույն որոշման 3-րդ կետին համապատասխան շահութաբաժնի վճարումից ազատված գումարի չափով` սովորական բաժնետոմսերի քանակի ավելացման միջոցով, սահմանված կարգով, ապահովել «Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալի ավելացումը և, դրանով պայմանավորված, ընկերության կանոնադրության փոփոխության պետական գրանցումը:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ ու լրացումներ կա​տա​րելու և Հայաստանի հանրային հեռուստառադիոընկերությանը գումար հատկացնելու մասին

Համաձայն ՀՀ կառավարության 26.09.2013թ. N 1049-Ա որոշման` ՀՀ կառավարության սահմանված կարգով ընտրված «Հայաստանի հանրային հեռուստաընկերություն» ՓԲԸ-ի կող​​մից իրականացվող ներդրումային ծրագրի շրջանակ​նե​րում 2013 թվականի սեպտեմբերի 15-ից մինչև 2014 թվականի օգոստոսի 31-ը ներառյալ ներմուծվող 300.0 միլիոն դրամը գերա​զան​​ցող արժեքով ապրանքների` մաքսային մարմինների կողմից հաշվարկվող ավելացված արժեքի հարկի վճարման ժամկետը հետաձգվել է մինչև 2016 թվականի սեպտեմբերի 15-ը: 

Ելնելով վերոհիշյալից, և, «Հայաստանի հանրային հեռուստաընկերություն» ՓԲԸ-ի կա​նո​​նադրական գործունեությանն աջակցելու նպատակով Նա​խագ​ծով առաջարկվում է ըն​կե​րու​թյան մոտ վերոգրյալով պայմանավորված ավելացված արժեքի հարկի վճար​​ման գծով առա​ջացած պարտավորությունների կատարման նպատակով Հայաստանի հանրային հե​ռուս​տառադիոընկերությանը ՀՀ 2016 թվականի պետական բյուջեով նախատեսված ՀՀ կա​ռա​վարության պա​հուս​տային ֆոնդից 2016 թվականի երրորդ եռամսյակում հատ​կաց​նել 132.6 մլն դրամ:

Դրա հետ մեկտեղ, հիմք ընդունելով «Հայաստանի Հանրապետության 2016 թվականի պետական բյուջեի մասին» ՀՀ օրենքի 11-րդ հոդվածի 6-րդ կետով ՀՀ կառավարությանը տրված լիազորությունը, Նախագծով առաջարկվում է վերը նշված գումարի չափով ավելացնել ՀՀ 2016 թվականի պետական բյուջեով նախատեսված եկամուտների հավաքագրման ծրագրային ցուցանիշը (հարկային եկամուտների մասով) և ծախսերի տարեկան ծրագրային ցուցանիշը (ՀՀ 2016 թվականի պետական բյուջեով նա​խա​տես​ված ՀՀ կա​ռա​վարության պա​հուս​տային ֆոնդի մասով):
















